
Mas information di e departimentu di NME

(Natuur en Milieu Educatie) di Carmabi riba:

Wepsait: www.carmabi-educatie.org
Facebook: carmabi NME education
Instagram: carmabi nme

Para yagdo

Para yagddé ta masha remarkabel. Bo ta
mir'é den laira aya ta sirkula riba koriente di
airu preparando pa bula bini abou di
ripiente. Ta fasil pa rekonos'é, na su pik
masha skerpi, su klouchinan skerpi skérpi i
mayoria di biaha su alanan enormemente
grandi.

Ront mundu tin para yagdo, aparte di na
Antarktika. E nomber para yagdo ta zona
poko negativo ora ta papia di para tan
bunita. Otro nomber ta kibrad6 di wesu i
para di rapifia. Den gremio ofisial ta yama
nan tambe para ku ta gara. Esaki ta pinta
kon e para ta gara su presa, esta ku su
patanan.

Para yagdé ta importante pa ekilibrio den
naturalesa. E ta yag bestia ku ta débil of
malu. No ta fasil pa kue animal fuerte.
Komedo di bestia morto, manera warawara,
ta un tipo di para yagdo ku ta perkura pa
kome kita bestia morto (as).

1 Carmabi - our nature, our future



2 Carmabi - our nature, our future

Diferente famia

E famia di para yagdo ta konsisti di
diferente rasa. Ta bon pa nos identifika nan
pasobra no ta tur biaha hende ta kategorisa
nan korektamente.

1. Falki

Falki ta mayoria di biaha yagdoé di para, ke
men su presa ta para. E por persigui su
presa distansia largu. Falki por bula masha
lihé, asta 180 km pa ora. Bo ta hafi'é
prinsipalmente riba tereno vasto, kaminda e
tin espasio pa yag.

2. Gabilan

E tipo di para aki ta sprent masha bon. Su
spesialidat ta pa sali di sorpresa for di su
luga di skonde pa ataka su presa. E tipo di
para aki tin ala anchu i rabu largu.

3. Aguila

Aguila ta spesialista den zuefmentu i p'esei
e por bula distansia largu. E ta usa entre
otro térmika, bientu ku ta subi vertikalmente,
por ehémpel kantu di seru. Aguila tin ala
anchu largu i rabu kortiku. Pa motibu di
esaki e no ta ekipa pa sprent. Ta ku su
klouchinan fuerte i duru e para aki ta mata
presa.

4. Oura/ Komedo6 di bestia morto

E paranan famoso aki ta pertenesé na e
grupo di komed6 di bestia morto. Nan
sistema di digestion ta bon hinka den otro.
Tambe su olfato ta sumamente bon
desaroya, pa por hole kadaver di distansia
leu. Ala di oura ta anchu ku un embergadura
di ala masha grandi. Esaki ta strob'é di bula
vertikalmente den un bula. (Ta prét pa mira
esaki, ya ku e tin ku balia kokoch&a promé di
tete subi bai laira.)

5. Palabrua

Palabrua ta yag prinsipalmente ora ta suku
(ounke tin algun tipo ku ta yag den dia
tambe). Mayoria di tipo di palabrua ta yagdé
spesialisa riba raton. Uhu europeo si por
kue presa mas grandi manera has. Despues
di a kome henter e presa, palabrua den su
paden ta komprimi kabei, pluma i wesu chiki
di e presa den un bala ku e ta saka. Un bon
manera pa hafia sa unda tin palabrua ta ora
di buska bala di palabrua.

Para yagdo na Korsou

Na Korsou tin 4 tipo di para yagdé ku ta brui i
tin 3 (0f mas?) tipo ku ta bishita nos isla
regularmente di transito. Solamente un di
esnan ku ta brui aki ta yag anochi, esta
palabrua. Di dia nos por mira warawara,
kinikini i gabilan (falki). Un di e bishitantenan
ta gabilan piskado.

Para

Para ta pertenesé na e grupo di vertebrado,
meskos ku piska, réptil, amfibio i mamal.
Pues para tin skelét interno ku wesu di
lomba. Para ta di sanger kayente i e tin
pluma pa mantené e kalor.

Bo sa ku...?

ara ta prefera kanamentu

puitu di ;

warawa te ,@f )
A“)’

c‘l/

E para embra ta pone webu den néshiitae
ta brui nan normalmente. Algun tipo di para,
ta mama ku tata ta brui huntu. Ora puitu sali
for di webu e ta dependé kompletamente di
21 . muchu serka di e neshi.
su mayornan. Nan ta dun'é di kome i kalor te ¥
ora e ta sufisientemente grandi pa kria su ;
mes.

néshi mashabon i nan tanko‘r A
para yagdé ora esaki ta yega

Mask'e pare yagdo ta duna un
impresh -'.a\gresivo, e no ta étol.
: )

Ora di bula e por bira ala di tal manera ku e
por keda kologéa den laira pa tin bon bista di
su habitat. E kologamentu den airu aki nos

ta yama 'resamentu’.

Durante su baile seksual e ta duna show
spektakular i na mesun momentu e ta grita
duru. Kinikini ta hasi uso di buraku den
kueba pa traha néshi, kaminda e ta pone 3
pa 5 webu. Puitu ta sali despues di mas o
meénos 30 dia. Ora beibi tin un luna asina e
ta bula sali for di néshi.

Kinikini

E nomber sientifiko di kinikini ta Falco
sparverius. Na hulandes nan ta yam'é
Amerikaanse torenvalk i na ingles American
kestrel.

Kinikini no ta grandi, e tin e tamafio di un
prikichi grandi. Ront Korsou bo ta mir'é, sea
den mondi of den bario. Ora di bula su rabu
largu i alanan punté ta sobresali. Su kol6 ta
maron kora. Ta fasil pa distingui machu for di
embra. Machu tin ala shinishi blou. Embra ta
un tiki mas grandi ku machu i su alanan ta
mas strepia. Otro karakteristika ta ku na su
band'i kara por mira pia di barba, esta pleki
pretu.

Kinikini ta yag mas tantu riba lagadishi, raton,
tor i para chiki. Tin biaha e ta kue dalakochi.
E gusta sinta na mirador altu, manera dak,
pal'i lus i palu.

Warawara

E nomber sientifiko pa warawara ta Polyborus

plancus. Na hulandes i ingles ta yam'é
caracara. Ta hafa e para yagdo aki
prinsipalmente na Bandabou. Warawara ta
hopi mas grandi ku kinikini. Ta fasil pa
rekonos'é ora di bula. E tin un bul& poko
sokete. Su garganta ta largu istrék, su pik ta
relativamente pisa i ora di bula bo ta ripara ku
su alanan ta ku djente di zag.

Su kol6 ta maron, su koko i pechu ta krem i e
ta bisti un pechi maron skur. Su barika ta
pintd maron ku blanku i riba su rabu bo ta
mira strepi duars. Remarkabel ta su kueru
sunu koré entre su wowonan i pik.

Warawara ta kome prinsipalmente bestia
morto. E kueru sunu kora t'ei pa evita ku pida
karni putri ta keda kologa meimei di su
alanan. E kol6 di warawara ta indik& kon e ta
sinti. Mas kora su kueru ta, mas eksita e
animal ta.

Warawara ta e para nashonal / simbolo
di Mexico, meskos ku Merka tin su Eagle.
Na spafié ta yama warawara gabilan. E
ta konosi komo The Mexican Eagle
tambe.

E para aki ta masha util pa nos, pasobra
e ta kome bestia morto, kita nan for di
kaminda.

Ta un biaha pa afia so, warawara ta brui,
ounke ta konosi ku tin sierto kaso
kaminda el a brui dos bes pa afa. E ta
pone 2 pa 3 webu. Despues di mas o
ménos 28 dia puitu ta sali. Despues di un
luna i mei, dos luna, beibi ya por bula sali
for di neshi. Por rekonosé e paranan
hében na nan kolo, ku ta hopi mas kla ku
esun di nan mayornan.

Su habitat ta kore di Arizona, Texas,
Mexico te ku Suramérika. E por yega 50-
60 cm di altura i e por span ala te mas o
ménos 120 cm, midi di top di un ala pa
top di e otro. E ta para riba lista di animal
menasa desde ougustus 1987.

Boletin informativo
Gabilan piskadoé

Pandion haliaetus ta su nomber sientifiko. Na hulandes ta yam'é
visarend, na ingles osprey. Bo ta hafia e para aki prinsipalmente
kantu di laman i den bahia (manera banda di Nieuwe Havenweg).

Su alanan ta largu ku djente di zag, su barika ta blanku i ora e bula
bo ta ripara ku e tin pléki pretu na su alanan. Su koko ta blanku
meskos ku su fronchi i un strepi pretu ta kore duars di su wowonan.

Mira di ariba su kolé ta maron skur. E ta yagdo di piska. E ta bula
baha vertikalmente kabes abou, anto nét na belumbe e ta manda
strek su klouchinan pa dilanti pa gara e piska. Den e moveshon aki
e para por disparsé bou di awa. Unabes el a gara e piska ei e no por hala su patanan aden.

Ku su presa e ta bula bai kantu di laman kaminda e ta skam'é i kom'é. Nos ta mira mas tantu
gabilan piskadé den temporada di transito, ku ta di novémber pa febrtari, ounke tin algun ku
nos por mira sobra di afia tambe. E no ta brui aki.

Gabilan piskado ta brui den su pais di prosidensia,
manera Canada i algun estado na nort di Merka.
Ora di brui e ta pone 2 pa 4 webu, ku ta sali despues
di mas o0 ménos 40 dia. Pasobra tin un pa dos dia
entre kada webu, tin un diferensia den forsa i
grandura di e chikitinnan. Hopi biaha ta pone mas
webu pa asina garantisa ku tin kuminda di reserva
pa e yunan fuerte.

Bo sa ku...?

ita kome su presaturturie

Lamentablemente esaki ta ensera ku e yu fuerte ta
kome su ruman mas suak.

Falki

Su nomber sientifiko ta Buteo
albicaudatus, na hulandes
witstaartbuizerd i na ingles
white-tailed hawk. E para aki ta
skars na Korsou. E tin mester
di un habitat enorme pa yag,
brui i biba. Nos isla ta muchu
chiki p'e. Ke men tin dos, tres
pareha so.

Ora bo ta detekta falki den
laira, loke ta resalta ta su
alanan istréek ronddé. Kolo di su
alanan ta shinishi skur, ku
maron na e parti ariba. Su
barika ta blanku. Kada para tin
un patronchi Uniko na su
barika. Bo por rekonosé kada
para na e patronchi ei. E ta
mané un sédula. Loke tambe ta
resalta ta su rabu blanku ku su
zom pretu.

Falki ta yagdé di konénchi, para
(prinsipalmente palomba) i
lagadishi.

E para aki ta prefera konstrui
su neshi te ariba den kaktus di
pila. E ta usa taki ku sumpifia
meskla ku yerba seku.

Palabrua

Su nomber sientifiko ta Tyto alba bargei.
Na ingles ta barn owl i na hulandes kerkuil.
E para aki ta animal di anochi. Bo no ta
haf'é mir'é fasilmente. Ora e bula e no ta
hasi kasi niun zonidu. E karakteristika aki
ta yuda bon ora e yag pa kue raton, djaka i
otro animal di anochi. E sekreto tras di su
bista ekselente ta e grandura i
konstrukshon di su wowonan. Nan dos ta
situa na parti dilanti di su kara ku ta kousa
ku e por mira tres-dimenshonalmente.
Tambe e por distingui kada detaye, anto su
wowonan ta kapta tur chipichipi di lus.

Palabrua su oido ta ekstraordinario tambe.
E ta tende kada bira di presa. Na Korsou i
Boneiru nos tin un di e supspesienan mas
chiki di palabrua. Nos para no ta midi mas
ku 28 cm di largura. Si bo tin e suerte di
mira palabrua bula anto tin lus bou di dje,
bo ta mira su barika blanku bunita ku pikpik
skur. Su kol6 di lomba ta brons. Loke ta
resalta ta su kara forma di kurason.

Bo ke hafia sa mas di para yagdo?

PNATUUR MILIEUS

Su kaminda pa brui bo ta hafia mas tantu
den muraya di baranka i / of den kueba di
terasa di kalki. Den su bala di vémito bo por
deskubri tur e restunan indigestibel di su
presanan, manera pid'i wesu, pluma i kabei.
Palabrua ta yag mayoria di biaha djaka i
raton, pero tin biaha para chiki i raton
djanochi tambe. Proménan aya el a konstrui
néshi riba solder di kas. Awendia no mas,
pasobra hende ta sera dak kompletamente
pa niun bestia no drenta.

Palabrua ta pone 5 pa 7 webu, ku ta sali
despues di 32 pa 34 dia. E yunan ta bula sali
for di néshi ora nan tin mas o ménos 7 siman
I mei di edat.

Purba di hafa informashon riba internet tokante lo siguiente.

« Para yagdo ta pertenesé na e grupo di vertebrado (animal ku wesu di lomba)

- Para ta di sanger kayente, meskos ku mamal. Esaki ta nifika ku semper e tin mes
temperatura di kurpa (hende tin mas o ménos 37,5 grado Celsio)

« Para yagdo ta karnivoro (komedo di karni). Ora e mes no ta kue e animal, pero ta kome e ta
kome bestia morto so, nos ta yam'é '‘komedd di bestia morto' (aaseter na hulandes)

Eksito ku buska- i lesamentu di mas informashon.

